
Дневни билтени

 Денеска (20.02.2022) околу 00.50 часот, полициски службеници на СВР Тетово-
Одделение за внатрешни работи Гостивар, со судска наредба, го привеле 24-годишниот
А.Б. од гостиварски Балиндол, осуден на тригодишна затворска казна за кривично дело
„неовластено производство и пуштање во промет на наркотични дроги, психотропни
супстанци и прекурсори", казниво по член 215 од Кривичниот законик. По
приведувањето А.Б. бил спроведен во Казнено-поправната установа Затвор - Идризово
во Скопје за издржување на казната.

На 20.02.2022 во 02.00 часот, полициски службеници од Полициската станица Радовиш
ги лишиле од слобода С.К.(32) од село Ињево, радовишко и Т.Д.(29) со живеалиште во
с.Раклиш, радовишко, затоа што кај нив била пронајдена марихуана. По документирање
на случајот ќе следи соодветна пријава.

На 19.02.2022 во 19.40 часот на ул.„Пиринска“ во Штип, полициски службеници од СВР
Штип го лишиле од слобода И.Ј.(20) од Турција, со привремен престој во Штип, затоа
што кај него била пронајдена бела грутчеста материја. По документирање на случајот ќе
следи соодветна пријава.

На 19.02.2022 во 23.40 часот на ул.„Радански Пат“ во Штип, полициски службеници од
СВР Штип ги лишиле од слобода Т.С.(27), Н.Д.(22) и Н.З.(21), сите од Штип, затоа што
кај нив биле пронајдени и одземени марихуана и прашкаста материја. По
документирање на случајот ќе следи соодветна пријава.

На 19.02.2022 во 22.00 часот на ул.„Пелистерска“ во Скопје, полициски службеници од
СВР Скопје го лишиле од слобода И.С.(37) од Скопје затоа што кај него била пронајдена
прашкаста материја. По документирање на случајот ќе следи соодветна пријава.

На 20.02.2022 во 01.45 часот во угостителски објект во Битола, полициски службеници
го лишиле од слобода Ф.К.(21) од Битола затоа што кај него била пронајдена прашкаста
материја. По документирање на случајот ќе следи соодветна пријава.

На 19.02.2022 во 23.45 часот во Куманово, полициски службеници од СВР Куманово го
лишиле од слобода Б.Ј.(31) од Куманово затоа што кај него била пронајдена бела
прашкаста материја. По документирање на случајот ќе следи соодветна пријава.

На 19.02.2022, од страна на полициски службеници од Полициската станица за
Граничен премин Табановце и од Одделението за прекуграничен криминал Скопје при
Регионалниот центар за гранични работи Север била извршена контрола на четири
автобуси и две патнички возила кои вршеле меѓународен превоз на патници. При
контрола на автобус со гостиварски регистарски ознаки, управуван од С.Б.(43) од
Прилеп, автобус со тетовски регистарски ознаки, управуван од А.Л. од с.Челопек,
тетовско, автобус со скопски регистарски ознаки, управуван од С.Д.(63) од Скопје и С.Т.
(52) од с.Горно Косоврасти, дебарско и автобус со данска национална ознака, управуван
од Р.С.(42) и Ш.И.(52), двајцата од с.Нераште, општина Теарце, било констатирано дека
вршеле меѓународен превоз на патници без поседување на соодветна документација.
Исто така, при контрола во патничко возило „мерцедес“ со струмички регистарски
ознаки, управувано од Б.М.(25) од Струмица и патничко возило - комби „цитроен“ со
скопски регистарски ознаки, управувано од Б.М.(37) од Скопје било констатирано дека
вршат меѓународен превоз на патници без поседување соодветна документација. Од
страна на Државниот инспекторат за транспорт изречени се соодветни санкции за
возачите и возилата.

На 19.02.2022 во 02.15 часот, полициски службеници од ЕВР Центар и Бит Пазар го
лишиле од слобода М.З.(29) од Куманово. Тој се сомничи дека сторил кривично дело
„тешка кражба“ во куќа на ул.„Јоаким Крчоски“ во Скопје, при што одзел повеќе
предмети. Со него бил извршен службен разговор во полициска станица и тој го признал
делото. Одземените предмети биле пронајдени и вратени на сопственикот. За настанот
бил запознаен Јавен обвинител, а по целосно документирање на случајот ќе биде
поднесена соодветна пријава по член 236 од Кривичниот законик.

На 19.02.2022 околу 15.45 часот на улица „Гоце Делчев" во Гостивар, полициски
службеници на СВР Тетово-Одделение за внатрешни работи Гостивар го лишиле од
слобода А.С.(35) од Гостивар поради сомнение дека околу 11.55 часот со употреба на
сила кон вработената одзел пари од маркет на улица „Драге Тодоровски" во Гостивар.
Тој бил задржан во Полициската станица Гостивар и по документирање на случајот ќе
му биде изготвен соодветен поднесок.

Вчера (19.02.2022) на територија на Куманово спроведена е акциска контрола за
санкционирање на возачи кои управуваат возило со брзина поголема од пропишаната,
при што санкционирани се 27 возачи.

На (19/20.02.2022) во периодот од 22.00 до 04.00 на територија на СВР Куманово
спроведена е акциска контрола за санкционирање на возачи кои управуваат возило под
дејство на алкохол, при што санкционирани се 18 возачи, од кои 16 во Куманово и 2 во
Крива Паланка.

Во текот на вчерашната вечер (19/20.02.2022) во периодот од 22.00 до 04.00 часот
спроведена е зајакната акциска контрола за санкционирање на возачи кои управуваат
возила под дејство на алкохол на територијата на СВР Штип, при што санкционирани се
24 возачи.

Вчеравечер (19/20 февруари) во периодот од 22 до 04.00 часот на подрачјето на СВР
Тетово спроведена е акциска контрола за санкционирање на возачи кои управуваат
возило под дејство на алкохол, во која биле откриени и санкционирани 12 возачи кои ги
управувале возилата под дејство на алкохол (ТЕ-8 и ГВ-4). Сите возачи веднаш биле
исклучени од сообраќај, времено им биле одземени возачките дозволи и изготвени им
биле законски предвидените поднесоци. При контролата, исто така, санкционирани се и
15 други видови сообраќајни прекршоци (ТЕ-11 и ГВ-4).

На 20.02.2022 во 00.55 часот во СВР Струмица било пријавено дека на магистралниот
пат Струмица - Ново Село, делница од с.Босилово-с.Турново, се случила сообраќајна
несреќа патничко возило „мазда’’ управувано од О.С.(45) од с.Старо Балдовци,
струмичко и патничко возило „бмв х3’’ со струмички регистарски ознаки, управувано од
В.Џ.(45) од с.Градско Балдовци, струмичко. Во несреќата со тешки телесни повреди се
здобиле возачот на возилото „мазда“, А.А.(25) од с.Старо Балдовци - сопатник во
возилото „мазда“ и В.Ј.(33) од с.Градско Балдовци - сопатничка во возилото „бмв“,
констатирани во болницата во Струмица. Додека со телесни повреди се здобила В.Џ.,
малолетен сопатник во возилото „мазда“, С.И.(42) од с.Градско Балдовци - сопатничка
во возилото „бмв“ и малолетна сопатничка во возилото „бмв“ од с.Градско Балдовци,
констатирани во болницата во Струмица. Увид извршила екипа од СВР Струмица.

На 19.02.2022 околу 15.55 часот во СВР Велес било пријавено дека на регионалниот пат
Демир Капија- Неготино, Б.А. (37) од Скопје управувајќи мотоцикл „хонда“ со скопски
регистарски ознаки, изгубил контрола и паднал на коловозот. Во несреќата
мотоциклистот се здобил со тешки телесни повреди, констатирани во Јавна здравствена
установа Неготино. Увид на местото извршила екипа од Полициската станица Неготино.

На 19.02.2022 во 12.15 часот во Полициската станица Аеродром, М.А.(55) од Скопје
пријавил дека на кеј на реката Вардар бил каснат од куче скитник.

На 19.02.2022 во 13.45 часот во Полициската станица Гази Баба, Г.Г.(51) од Скопје
пријавил дека на патеката во рекреативниот центар Хиподром бил каснат од куче
скитник.

На 19.02.2022 во 18.10 часот во Полициското одделение Петровец, А.Т.(45) од населба
Гоце Делчев –Скопје пријавила дека во с.Марино, општина Илинден, била касната од
куче скитник.

На 19.02.2022 во 23.30 часот во СВР Битола било пријавено дека на локалниот пат за
с.Живојно, битолско, во близина на патот Меџитлија-Старавина, Ш.Љ.(35) од с.Новак,
дебарско, управувајќи патничко возило „југо“ со охридски регистарски ознаки, излетал
од патот. Во несреќата сопатникот С.Б.(46) од с.Елевци, општина Центар Жупа, се
здобил со тешки телесни повреди, додека возачот се здобил со тлесни повреди,
констатирани во Клиничка болница Битола. Увид на местото извршила екипа на СВР
Битола.

СВР Охрид поднесе кривична пријава против С.А.(39) од Охрид поради постоење основи
на сомнение за сторено кривично дело „недозволено изработување, држење и тргување
со оружје или распрскувачки материи“. При претрес во неговиот дом, полициски
службеници пронашле и одзеле ловечка пушка „Црвена Застава“ калибар 12 мм и 11
куршуми што нелегално ги поседувал.

На 19.02.2022 била пронајдена М.О.(21) од с.Сенокос, општина Врапчиште, за која на
07.02.2022 во Полициското одделение Галате нејзината мајка пријави дека се
оддалечила од домот.

На 19.02.2022 била пронајдена И.М.(16) од Куманово за која на 16.02.2022 во СВР
Куманово нејзиниот татко пријавил дека се оддалечила од домот.

На 19.02.2022 во 12.30 часот во СВР Скопје било пријавено дека на делот од пругата
меѓу железничките станици Драчево и Лисиче едно лице било повредено од струен удар.
Полициски службеници излегле на местото и констатирале дека станува збор за лицето
С.Ц.(72) од Скопје, кој со трска за риболов ги допрел жиците. Екипа од Итна медицинска
помош констатирала смрт, а по наредба на Јавен обвинител телото било дадено на
семејството.

На 19/20.01.2022 во периодот од 22 до 04.00 часот на подрачјето на СВР Охрид
реализирани се акциски сообраќајни контроли. Притоа, 27 возачи се затекнати при
управување моторно возило под дејство на алкохол (Охрид-08, Струга-04, Кичево-14,
Дебар- 01). Тие биле исклучени од сообраќај, одземени им се возачките дозволи и
поднесени им се соодветни платни налози.

На 20.02.2022 околу 02.20 часот, полициски службеници од СВР Куманово ги лишиле од
слобода М.А.(21) од с.Љубодраг, С.М.(36), Д.Л.(28) и С.Т.(25), сите од с.Љубодраг,
кумановско, затоа што на бензинска пумпа во близина на Железничката станица во
Куманово го нарушиле јавниот ред и мир со меѓусебна физичка пресметка. По
документирање на случајот против нив ќе бидат поднесени соодветни пријави.

ОВР Кичево поднесе кривична пријава пријава против В.А.(31) од Кичево, поради
постоење основи на сомнение за сторено кривично дело „вршење јавен превоз без
поседување лиценца“. На 18.01.2022 на бул. „Ослободување“ во Кичево, при контрола
извршена на такси возило „опел астра“, со кичевски регистарски ознаки, управувано од
пријавениот, полициски службеници констатирале дека тој врши јавен превоз на
патници без да поседува соодветна потребна документација издадена од надлежен
државен орган за вршење превоз на патници во внатрешниот сообраќај.

СВР Тетово поднесе кривична пријава против Б.Б.(47) од Тетово, поради постоење
основи на сомнение за сторени кривични дела „узурпација на недвижности’’ и
„бесправно градење“. На 17.11.2021, полициски службеници при СВР Тетово и
овластени градежни инспектори при општина Тетово извршиле увид на локалитет
„Попова Шапка“, при што било констатирано дека пријавениот поставил бетонска
подлога со димензии 10 х 9 метри, со бетонски столбови и бетонски ѕид на земјиште во
државна сопственост.

 

На 19.02.2022 во 21.20 часот, полициски службеници од СВР Велес го лишиле од
слобода Н.Б.(35) од с.Горно Оризари, велешко, затоа што околу 18.30 часот во с.Горно
Оризари го нападнал со остар предмет С.М.(45) од истото село. По документирање на
случајот ќе следува соодветна пријава.

На 20.02.2022 во 04.30 часот на ул.„Димче Антулески“ во Прилеп, полициски
службеници од ОВР Прилеп го лишиле од слобода Г.В.(44) од с.Долнени затоа што го
нарушил јавниот ред и мир и започнал физичка пресметка со Г.Т.. По документирање на
случајот ќе следува соодветна пријава.

На 19.02.2022 во 05.00 часот во СВР Скопје било пријавено дека во влез од зграда на
ул.„Коце Металец“ во Скопје бил нарушен јавниот ред и мир со физичка пресметка
помеѓу Д.Д.(37) и Д.Ј.(39), двајцата од Скопје. Сочинети се записници за констатиран
прекршок по член 11 од Законот за прекршоците против јавниот ред и мир.

На 19.02.2022 во 21.40 часот во СВР Скопје, А.Б.(48) од Скопје пријавил дека во 21.15
часот на кеј „Димитар Влахов“ бил физички нападнат од Г.М. од с.Арачиново. Се
преземаат мерки за расчистување на случајот.

На 20.02.2022 во 05.30 часот во СВР Струмица, К.Г.(32) од с.Василево, струмичко,
пријавил дека околу 02.00 часот во с.Василево бил нападнат со остар и тврд предмет од
од Е.И. и А.И.. Се преземаат мерки за расчистување на случајот.

На 20.02.2022 во 04.00 часот во Полициската станица Гостивар, М.С.(19) од
с.Врапчиште, гостиварско, пријавил дека околу 02.30 часот на ул„Живко Брајкоски“ бил
физички нападнат од К.Н.. Се преземаат мерки за расчистување на случајот.

На 20.02.2022 во 00.50 часот во Полициската станица Кавадарци, од Општа болница
Кавадарци било пријавено дека кај нив со повреди бил донесен малолетник од Росоман.
Полициски службеници излегле на местото и во разговор со нив малолетникот изјавил
дека на 19.02.2022 околу 23.30 часот, при излегување од угостителски објект во
Градски парк во Кавадарци, бил физички нападнат од повеќе лица. Се преземаат мерки
за расчистување на случајот.

На 19.02.2022 на ул.„Струма“ во Скопје, 29-годишен жител на Скопје, кој имал
здравствени проблеми, пред станот на неговата мајка В.Н.(55) агресивно се однесувал
кон неа и кон полициски службеници кои вршеле службени дејствија. Се преземаат
мерки за расчистување на случајот.

На 20.02.2022 околу 03.00 часот во СВР Скопје било пријавено дека во с.Стајковци,
скопско, А.Н.(19) од с.Брест, скопско и негов малолетен другар биле физички нападнати
од три лица, кои, според пријавата, употребиле остар предмет. Полициски службеници
излегле на местото и го затекнале А.Н. со повреда од остар предмет и уште двајца
малолетници од с.Арачиново. Со нив, во присуство на родителите, во Полициска станица
Гази Баба бил извршен разговор и тие изјавиле дека лажно пријавиле напад од други
лица, а всушност малолетниот другар му ја нанел повредата на А.Н. од невнимание. Се
преземаат мерки за расчистување на случајот.

Во текот на вчерашниот ден (19.02.2022) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 341 возач. Од нив 20 возила се движеле со брзина над 50 километри
на час повеќе од дозволеното, а 12 возила се движеле со дури над 70 километри на час
повеќе од дозволената брзина. Притоа, 158 возачи ја пречекориле брзината во населено
место, а 183 надвор од населено место.

На 20.02.2022 во 03.41 часот во СВР Скопје било пријавено дека три лица со употреба
на сила влегле во маркет на ул.„Ангел Динев“ и одзеле пари. Се преземаат мерки за
расчистување на случајот.

Во текот на вчерашната вечер (19./20.02.2022) во периодот од 22.00 до 04.00 часот
спроведена е зајакната акциска контрола за санкционирање на возачи кои управуваат
возила под дејство на алкохол на територијата на Република Северна Македонија, при
што санкционирани се 215 возачи. Од нив 65 на територија на СВР Битола, 42 на
територија на СВР Скопје, 27 на територија на СВР Охрид...

На 19.02.2022 во 09.15 часот во СВР Скопје било пријавено дека во спортска
обложувалница на ул.„Козле“ едно лице со закана кон вработената одзело пари. Се
преземаат мерки за расчистување на случајот.

На 19.02.2022 во 21.30 часот во Полициската станица Македонски Брод, З.Т.(50) од
Македонски Брод пријавил дека на ул.„Димитар Влахов“ неговата малолетна ќерка била
касната од куче скитник.

Извадок на дел од дневни настани 20.02.2022

